ԱՄՓՈՓԱԹԵՐԹ

«ԱՋԱԿՑՈՒԹՅՈՒՆ ՓՈՔՐ ԵՎ ՄԻՋԻՆ ՁԵՌՆԱՐԿԱՏԻՐՈՒԹՅԱՆ ՍՈՒԲՅԵԿՏՆԵՐԻՆ» 2016 ԹՎԱԿԱՆԻ ԾՐԱԳԻՐԸ ԵՎ ԾՐԱԳՐԻ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ » Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ առողջապահության նախարարություն
(02.11.2015թ., N ԱՄ/11.2/12624-15)
	Դիտողություններ և առաջարկություններ չկան
	-
	-

	2.
	ՀՀ գյուղատնտեսության նախարարություն

(03.11.2015թ., N ՍԿ/ՀԾ-2/7558-15)


	1.Նախագծում կատարել համապատասխան նշում իրավական ակտի բնույթի մասին` հաշվի առնելով «Իրավական ակտերի մասին» ՀՀ օրենքի 38-րդ հոդվածի 3-րդ մասի 1-ին և 2-րդ պարբերությունները:
	Ընդունվել է

	Կատարվել է համապատասխան փոփոխություն


	
	
	2.Նախագծի 1-ին կետը խմբագրել` հիմք ընդունելով «Իրավական ակտերի մասին» ՀՀ օրենքի 37-րդ հոդվածի 5-րդ մասը:


	Ընդունվել է

	Կատարվել է համապատասխան փոփոխություն


	
	
	3. Նախագծի 5-րդ գլխի 5-րդ բաժնում ոլորտային բիզնեսի ջերմոցային և սառնարանային տնտեսությունների շարքում ներա​ռել նաև սպանդանոցային տնտեսությունները:
	Ընդունվել է ի գիտություն

	Ելնելով ֆինանսական միջոցների հնարավությունից` «Աջակցություն փոքր և միջին ձեռնարկատիրության սուբյեկտներին» 2016 թվականի Ծրագրում ոլորտային բիզնեսի աջակցության շրջանակներում հնարավոր չէ ներառել սպանդանոցային տնտեսությունները: Ներկայացված առաջարկության ընդգրկելու հնարավորությունը կքննարկվի հաջորդ տարիների աջակցման ծրագրերում:

	
	
	4. Նախագծի 5-րդ գլխի 4-րդ բաժնի «ՓՄՁ-ի սուբյեկտների ուղղակի վարկավորում և ֆինանասական այլ գործիքների կիրառում» մասում արտահանման ուղղվածություն ունեցող մշակող արդյունաբերության ոլորտի կազմակեր​պությունների շրջանակում նախատեսել նաև արտահանման ուղղվածություն ունեցող գյուղատնտեսական մթերքներ վերամշակող արդյունաբերության ոլորտի ՓՄՁ-ի սուբյեկտների ուղղակի վարկավորման գործընթաց:
	Չի ընդունվել

	Ներկայացված առաջարկությունն արդեն իսկ ներառված է սույն նախագծի 5-րդ գլխի 4-րդ բաժնում:

	3.
	ՀՀ բնապահպանության նախարություն

(03.11.2015թ., N 1/05.3/12331-15)
	1. Որոշման նախագծով ներկայացված ծրագրում հնարավորինս ներառել «Կանաչ տնտեսությունն Արևելյան գործընկերության երկրներում» ծրագրի «ՓՄՁ-ներում բնապահպանական գործունեության խրախուսումը Հայաստանում» բաղադրիչի շրջանակներում մշակված առաջարկությունները.
	Ընդունվել է
	Ծրագրի 5-րդ գլխի 3-րդ բաժնի 3-րդ պարբերությունից հետո ավելացվել է նոր պարբերություն հետևյալ բովանդակությամբ` 
«ՓՄՁ սուբյեկտներին գործարար տեղեկատվական և խորհրդատվական աջակցության շրջանակներում Հայաստանի ՓՄՁ ԶԱԿ հիմնադրամի կողմից կիրականցվեն նաև ՓՄՁ-ների կանաչ գործելակերպը խրախուսող միջոցառումներ` ռեսուրսախնայողության և մաքուր արտադրության վերաբերյալ: Տեղեկատվության տրամադրման նման միջոցառումները հատկապես արդյունավետ են փոքր և գյուղական տարածքներում գործունեություն ծավալող ՓՄՁ սուբյեկտների համար, որոնց համար ինտերնետի հասանելիությունը սահմանափակ է:»: 

	
	
	2. Քանի որ, ՓՄՁ սուբյեկտները ևս իրենց արտադրության ընթացքում պետք է պահպանեն շրջակա միջավայրի բարձր մակարդակ ապահովող նորմերն ու կանոնները, ինչպես նաև իրենց արտադրանքը ԵՄ արտահանման ընթացքում պետք է առաջնորդվեն նաև ԵՄ օրենսդրության պահանջներով, ապա անհրաժեշտ կլինի Ծրագրի 3-րդ բաժնի 3-րդ պարբերությունում ավելացնել նաև «ԵՄ իրավական կարգավորման վերաբերյալ խորհրդատվության տրամադրում» միջոցառումը:
	Ընդունվել է
	Ծրագրի 5-րդ Գլխի 3-րդ բաժնի 3-րդ պարբերությունում «Եվրասիական տնտեսական միության,» բառերից հետո ավելացվել են «ինչպես նաև Եվրոպական Միության…» բառերը

	4. 
	ՀՀ աշխատանքի և սոցիալական հարցերի նախարարություն

(31.10.2015թ., N ԱԱ/ՀՄ-2-4/9657-15)
	Դիտողություններ և առաջարկություններ չկան
	-
	-

	5.
	ՀՀ կրթության և գիտության նախարարություն

(11.11.2015թ., N 01/14/13546-15)
	Դիտողություններ և առաջարկություններ չկան
	-
	-

	6.
	ՀՀ ֆինանսների նախարարություն

(16.11.2015թ., N 01/83-5/35167-15)
	1. Նախագծի 1-ին կետով հաստատվելիք Աջակցություն փոքր և միջին ձեռնարկատիրության սուբյեկտներին» 2016 թվականի ծրագրի (այսուհետ` Ծրագիր) 1-ին գլխում (Նախաբան») առաջարկում ենք համառոտ ներկայացնել ՀՀ կառավարության 05.03.2015թ. Աջակցություն փոքր և միջին ձեռնարկատիրության սուբյեկտներին» 2015 թվականի ծրագիրը և ծրագրի իրականացման միջոցառումների ժամանակացույցը հաստատելու մասին» ՀՀ կառավարության N 217-Ն որոշմամբ հաստատված 2015թ. ծրագրի 5-րդ գլխում (Ծրագրային միջոցառումները (ուղղությունները)») ամրագրված ծրագրային միջոցառումների շրջանակներում փաստացի կատարված աշխատանքների ֆինանսական և ոչ ֆինանսական ցուցանիշների, ինչպես նաև ոլորտում նախորդ տարիներին իրականացված պետական աջակցության ծրագրերի արդյունքների վերաբերյալ տեղեկատվությունը: 

	Չի ընդունվել

	- Փաստացի կատարված աշխատանքների ֆինանսական և ոչ ֆինանսական ցուցանիշների վերաբերյալ համապատասխան տեղեկատվություն կներկայացվի սույն ծրագրի ավարտից հետո` 2016թ. սկզբին:
- ՓՄՁ ոլորտի նախորդ տարիներին իրականացված պետական աջակցության ծրագրերի արդյունքները ներկայացնելու անհրաժեշտություն չկա, քանի որ կատարված աշխատանքների վերաբերյալ հաշվետվությունները և ստացված արդյունքները պարբերաբար հրապարակվում են և նման տեղեկատվություն արդեն ներկայացվել է ՀՀ 2016թ. բյուջետային գործընթացի շրջանակներում` ՓՄՁ ոլորտի 2016-2018թթ. ՄԺԾԾ հայտի համատեքստում:

	
	
	2. Միաժամանակ հիմք ընդունելով ՀՀ կառավարության 22.01.2015թ. նիստի N 2 արձանագրային որոշման 5-րդ կետով հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույցը», առաջարկում ենք Նախագծով հաստատվելիք Ծրագիրը համապատասխանեցնել նշված ուղեցույցի «IV. Ծրագրերի կազմման մեթոդական ցուցումներ» բաժնի 13-րդ կետի (մասնավորապես` 5-րդ և 6-րդ ենթակետերի) պահանջներին:
	Ընդունվել է մասնակի

	«Ծրագրերի կազմման մեթոդական ցուցումներ» բաժնի 13-րդ կետի 5-րդ ենթակետի վերաբերյալ`
Յուրաքանչյուր միջոցառում ֆինանսավորվում է դոնոր կազմակերպության կողմից և դրանց համար նախատեսված ֆինանսական միջոցների չափը և հաշվարկ-հիմնավումները հայտնի չեն: 

«Ծրագրերի կազմման մեթոդական ցուցումներ» բաժնի 13-րդ կետի 6-րդ ենթակետի վերաբերյալ`
Ծրագրի N2 հավելվածի 2-րդ միջոռման մասում ավելացվել է` «Կիրականացվի ուսուցողական աջակցություն ստացած գործող և սկսնակ ՓՄՁ-ի սուբյեկտների ուսուցման արդյունավետության գնահատում (բալային գնահատական 1-5):» չափանիշը, իսկ 4-րդ միջոցառման մասում հետևյալ չափանիշը`
«Կորոշվի ֆինանսական և ներդրումային աջակցության համար դիմած գործող և սկսնակ ՓՄՁ սուբյեկտների ներկայացրած հայտերի բավարարման չափը (%):»:

	
	
	3. Ելնելով վերոգրյալից առաջարկում ենք լրամշակել Նախագիծը` հաշվի առնելով վերը նշված դիտողություններն ու առաջարկությունները և նկատի ունենալով, որ համաձայն ՀՀ կառավարության 15.01.2015թ. «Հայաստանի Հանրապետության կառավարության 2015 թվականի գործունեության միջոցառումների ծրագիրը և գերակա խնդիրները հաստատելու մասին» N 111-Ն որոշման N 1 Հավելվածով հաստատված ՀՀ կառավարության 2015թ. գործունեության միջոցառումների ծրագրի 35-րդ կետի, Նախագծի ներկայացման ժամկետ է սահմանվել «Հայաստանի Հանրապետության 2016 թվականի պետական բյուջեի մասին» ՀՀ օրենքի ընդունմանը հաջորդող տասնօրյակը, այն շրջանառել «Հայաստանի Հանրապետության 2016 թվականի պետական բյուջեի մասին» ՀՀ օրենքի ընդունումից հետո:
	Ընդունվել է


	«Հայաստանի Հանրապետության 2016 թվականի պետական բյուջեի մասին» ՀՀ օրենքի ընդունումից հետո սույն որոշման նախագծի փաթեթը կրկին անգամ ուղղվել է ՀՀ ֆինանսների նախարարություն` բյուջետային բնագավառում կարգավորման ազդեցության գնահատման եզրակացությունը ստանալու նպատակով:

	7.
	ՀՀ տարածքային կառավարման և արտակարգ իրավիճակների նախարարություն

(18.11.2015թ. N 1/32.2/16924-15)
	Դիտողություններ և առաջարկություններ չկան
	-
	-

	8.
	ՀՀ ֆինանսների նախարարություն

(15.12.2015թ., N 01/83-5/40327-15)
	Նախագծի 1-ին կետով հաստատվելիք Աջակցություն փոքր և միջին ձեռնարկատիրության սուբյեկտներին 2016 թվականի ծրագրի (այսուհետ` Ծրագիր) 1-ին գլխում (Նախաբան») կրկին առաջարկում ենք համառոտ ներկայացնել ՀՀ կառավարության 05.03.2015թ. Աջակցություն փոքր և միջին ձեռնարկատիրության սուբյեկտներին» 2015 թվականի ծրագիրը և ծրագրի իրականացման միջոցառումների ժամանակացույցը հաստատելու մասին» ՀՀ կառավարության N 217-Ն որոշմամբ հաստատված 2015թ. ծրագրի 5-րդ գլխում (Ծրագրային միջոցառումները (ուղղությունները)») ամրագրված ծրագրային միջոցառումների շրջանակներում փաստացի կատարված աշխատանքների ֆինանսական և ոչ ֆինանսական ցուցանիշների վերաբերյալ տեղեկատվությունը: 
	Չի ընդունվել
	Փաստացի կատարված աշխատանքների ֆինանսական և ոչ ֆինանսական ցուցանիշների վերաբերյալ համապատասխան տեղեկատվություն կներկայացվի սույն ծրագրի ավարտից հետո` 2016թ. սկզբին:

	9.
	ՀՀ արդարադատության նախարարություն

(22.12.2015թ., N 01/14/15866-15)
	Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում անհրաժեշտ է հղում կատարել  նաև այն հիմնական իրավական ակտին, որով Հայաստանի Հանրապետության կառավարությունը լիազորվել է ընդունելու հիշյալ որոշման նախագիծը: Խոսքը վերաբերում է  Հայաստանի Հանրապետության կառավարության 2015 թվականի հունվարի 15-ի N111-Ն որոշման N1 հավելվածի 32-րդ կետին` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի պահանջները:


	Ընդունվել է 
	Կատարվել է համապատասխան փոփոխություն


	10.
	ՀՀ կառավարության աշխատակազմ

(Մշտապես գործող ֆինանսատնտեսական կոմիտեի 21.01.16թ. նիստի N 23.23/[349418]-16 արձանագրության 1 կետ) 
	ՀՀ էկոնոմիկայի նախարար Կարեն Ճշմարիտյանին՝

1) ՀՀ ֆինանսների նախարարի առաջին տեղակալ Պավել Սաֆարյանի գրավոր առաջարկությունների հիման վրա լրամշակել որոշման նախագիծը.

2) որոշման նախագծի վերջնական լրամշակված տարբերակը ներկայացնել 
ՀՀ կառավարության նիստի քննարկմանը:
	Ընդունվել է 
	Կատարվել է համապատասխան փոփոխություն



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԷԿՈՆՈՄԻԿԱՅԻ ՆԱԽԱՐԱՐ                                                                                                   ԿԱՐԵՆ ՃՇՄԱՐԻՏՅԱՆ
